
   Хĕвел ури пулса эп килтĕм çĕр çине,

Кунта эп илсе килтĕм çĕн пуласлăх.

Çĕнтертĕм çут тĕнчен мĕнпур хĕн-асапне,

Пиллерĕм çынсене хĕвел çути, хаваслăх.



Ялав туса çĕклерем эп чăвашлăха,

Çав туйăмпах çĕн юрăсем çуратрăм,

Парнелĕх пултăр терĕм савнă халăха,

Кашни çынна юлташ тесе юратрăм.



Ман юрăсем — ман чун-чĕре парнийĕсем,

Эп вĕсене çĕршыв тăрăх вĕçтертĕм.

Кашни чăваш çыннийĕшĕн вĕсем,

Пулăшакан юлташ пек пулччăр терĕм.



Ман юрасем — сап-сар хĕвел кайăкĕсем,

Çӳл тӳпене çунат сулса çĕкленчĕç.

Шартламара ăш çил пулса вĕсем

Кашни çула тухакана иленчĕç.



Пит шăрăхра та лăпкă çил пулса,

Çынсен чун-чĕрине, ав, канăç кӳчĕç.

Çĕрле, çӳл тӳпери çут çăлтăрсем пулса,

Çут тенчене илем те çутă кӳчĕç.

